
1. UVOD

                   Po UNCTAD[footnoteRef:1] definiciji slobodna zona je najvažnija privredno-politička mjera na području carinskih olakšica unutar prostorno ograničenog područja ekonomije jedne države. Iz ove definicije proizlazi i osnovno obilježje zona da se na teritoriji pojedine države mogu uvoziti strani proizvodi bez plaćanja carinskih obaveza, ako se ti proizvodi ili od njih proizvedena finalna roba ne uvezu na nacionalno carinsko područje.  [1:  Konferencija Ujedinjenih nacija o trgovini i razvoju, pogledati: https://parco.gov.ba/wp-content/uploads/2020/11/Pilot-RIA-nivo-RS-Izvjestaj-o-PUP-na-Zakonu-o-slobodnim-zonama-za-Vladu.pdf, pristupljeno 23. 2. 2021. godine] 

                 Međutim, u ekonomskom, privrednom, političkom i valutnom pogledu, zone su sastavni dio privrednog prostora svake države. Slobodne zone predstavljaju fizički ograđen prostor, dio teritorije jedne zemlje, opremljen adekvatnom infrastrukturom radi obavljanja kako proizvodne tako i uslužne djelatnosti uz određene beneficije i olakšice. Osim za promociju izvoza i devizne prilive, slobodne zone se često posmatraju kao instrument stimulisanja ekonomskog rasta kroz dodatna ulaganja, transfer tehnologije i otvaranja novih radnih mjesta. One predstavljaju dio carinskog područja jedne zemlje na kojem se predviđene djelatnosti i kretanje lica i stvari obavljaju pod posebnim uslovima, i na kojem se primjenjuje poseban nadzor organa državne uprave. 
              Cilj osnivanja slobodnih zona je prevazilaženje prepreka koje se tiču investiranja u privredu, uključujući restriktivnu politiku, loše upravljanje, neadekvatnu infrastrukturu, pristup zemlji i sl. Slobodne zone karakteriše sljedeće:
                - one se koriste kao instrument za realizaciju mikroekonomskih ciljeva, kao što su otvaranje novih radnih mjesta i priliv deviza, ali i makroekonomskih i političkih ciljeva, kao što su implementacija strategije regionalnog privrednog razvoja i strukturne reforme; 
               - termin „slobodna“ znači finansijske i specijalnae ekonomske i administrativne privilegije i pogodnosti koje se primjenjuju unutar zone, a koje ne važe za ostatak privrede;
              - privilegije se primjenjuju u strogo definisanom geografskom području; 
                - unutar zona se obavljaju samo ekonomske aktivnosti; svaka zona ima vodeći sektor: trgovina, pretovar, transport, skladištenje, proizvodnja, finansije, osiguranje, turizam i sl. 
                 Često se u javnosti pojam slobodne zone pogrešno shvata kao prostor apsolutne slobode postupanja sa stranom i domaćom robom na dijelu carinskog područja pojedine zemlje. Međutim, upravo je suprotno. U carinskom nadzoru slobodnih zona najčešće se primjenjuje načelo obaveznog dokumentacionog i diskrecionog fizičkog carinskog nadzora. To zapravo znači da je korisnik slobodne zone dužan prijaviti carini svako unošenje ili iznošenje robe na/sa područja slobodne zone, ali i sve oblike proizvodnje ili dorade robe na tom području. Carinska kontrola može u svako doba dana i noći ući na područje slobodne zone radi uvida u stvarno stanje robe koje bi moralo biti identično stanju u dokumentaciji ili prijavi svakog korisnika. Dakle, sve aktivnosti na području slobodne zone i sva kretanja robe u njoj i izvan nje propisana su i pod stalnim su nadzorom, uključujući i mogućnost fizičkog carinskog nadzora svake pošiljke od strane nadležnog carinskog organa, a bez prethodnog naloga ili odobrenja državnih pravosudnih organa. Zapravo, moglo bi se reći da u slobodnoj zoni ništa nije slobodno, a ključni element liberalnosti je pravo korisnika slobodne zone da može robu unijeti u zonu slobodno i staviti je u proizvodni ili drugi proces bez prethodne saglasnosti ili kontrole carine što značajno smanjuje ukupne troškove poslovanja korisnika, povećava njegovu produktivnost i profitabilnost ulaganja.

2. RAZVOJ SLOBODNIH ZONA I FAKTORI KOJI UTIČU NA OSNIVANJE

                 Od davnina vladari su pružali olakšice i oslobađanja poreza trgovcima i investitorima u zamjenu za stalne devizne prilive. Prije pojave modernih slobodnih zona takva mjesta su koncentrisana u Mediteranskom pojasu, u Delosu u vrijeme Grka i Rimljana, tokom srednjeg vijeka u Veneciji, Đenovi i Marseju. 
               Dakle, preteča današnjih slobodnih zona bile su slobodne luke koje su se osnivale krajem XIX i početkom XX vijeka. Zone su osnivane kako bi se ubrzao i administrativno pojednostavio protok robe preko velikih luka koje su raspolagale odgovarajućim skladišnim i prekrcajnim kapacitetima, te specijalističkim kadrovima i tehničkom opremom za osiguranje slobodnog prometa. U slobodnim lukama mogle su se obavljati i određene dorade robe (prepakivanje, sortiranje, uzorkovanje, vaganje, oplemenjivanje...) bez prethodne saglasnosti carinskih i drugih upravnih organa matične države, ali uz carinski i inspekcijski nadzor po načelu slučajnog uzorka i diskrecionog postupanja. 
               Tek nakon Drugog svjetskog rata, slobodne zone se naglo razvijaju i šire po cijelom svijetu. Prve slobodne zone pojavile su se u Porto Riku (1951), Irskoj Aerodrom „Šenon“ (engl. Irleand's Shannon Airport) (1959) i Kineskom Tajpeju „Taičung“ (eng. Taichung) (1965). U periodu prije 1970-ih većina slobodnih zona osnovana je u industrijskim zemljama. Međutim, od 1980-ih dolazi do masovnog uspostavljanja slobodnih zona u zemljama u razvoju, najprije u Istočnoj Aziji i Latinskoj Americi, a potom u Centralnoj i Istočnoj Evropi, Centralnoj Aziji, na Bliskom Istoku i Sjevernoj Africi.
              Slobodne zone imaju različite uloge i zadatke, privilegije i ovlašćenja, osnivaju se iz različitih razloga, a sve to čini da se one međusobno razlikuju, te se iz tih razloga javlja više vrsta (tipova) slobodnih zona. 
            Slobodne zone se mogu nalaziti na više mjesta na teritoriji jedne države. Najčešće su to mjesta koja se nalaze na glavnim saobraćajnim putevima, važnim riječnim ili morskim lukama. U slobodnim zonama obavljaju se djelatnosti u sferi trgovine, proizvodnje, finansija i različitih vrsta usluga. U proizvodnim izvoznim zonama najčešće dominira po jedna djelatnost, ali ima i zona u kojima se obavlja više djelatnosti. Prema nekim pokazateljima može se zaključiti da se najveći broj slobodnih zona bavi poslovima u vezi sa elektronikom i proizvodnjom tekstila. Elektronika je najviše zastupljena u Brazilu, Meksiku, Maleziji, Singapuru, Kineskom Tajpeju i Indiji, dok su tekstil i odjeća pretežno zastupljeni u slobodnim zonama Filipina, Šri Lanke, Egipta, Mauricijusa i Tunisa. Riječ je o gusto naseljenim zemljama sa jeftinom radnom snagom i poslovima koji se nazivaju lon-proizvodnja, odnosno lon-poslovi. 
             Slobodne zone su od velikog značaja za zemlju u kojoj se osnivaju jer privlače inostrane investitore što utiče na povećanje privredne aktivnosti, a od interesa su i za svjetsku trgovinu, s obzirom na to da se preko zone vrše poslovi reeksporta i tranzitni poslovi. 
             Slobodna zona se može definisati sa dva stanovišta – teritorijalnog i režimskog. Kada je u pitanju teritorijalno stanovište, slobodna zona predstavlja jasno omeđeni prostor za koji važi poseban pravni status i privredno-sistemski tretman. U drugom slučaju, pogodnosti i status se odobravaju preduzećima koja obavljaju određene oblike poslovanja potpuno nezavisno od njihove fizičke lokacije, a putem posebnih zakonskih i podzakonskih akata. Može se reći da su slobodne zone po svom statusu ekonomske enklave, što im osigurava poseban režim povlastica, olakšica i stimulacija kojima privlače strane i domaće investitore da ulažu svoja sredstva u obavljanje određenih privrednih djelatnosti. 
             Slobodne zone nisu statički fenomen. One su fleksibilne i prilagodljive te se često i njihovi ciljevi prilagođavaju. Prve slobodne zone u zemljama u razvoju obično su ciljale na privlačenje stranih investicija, otvaranje radnih mjesta i povećanje izvoza. Razvojem slobodnih zona u kasnim 1970-im dolazi do širenja seta ciljeva na promociju transfera tehnologije i znanja, uspostavljanja odnosa sa domaćom ekonomijom, stimulisanja regionalnog razvoja. 
              U industrijski razvijenim zemljama, takođe, brojni su razlozi osnivanja slobodnih zona. Na primjer, u Japanu imaju za cilj promociju stranih investicija. Slobodna zona Šenon (engl. Shannon) u Irskoj imala je zadatak da donese rast u ekonomski nestabilan južni dio zemlje. U Velikoj Britaniji, Francuskoj i SAD to je bila revitalizacija ekonomski nestabilnih urbanih i ruralnih sredina.
             Opravdanost i uslovi osnivanja slobodnih zona određeni su ravnotežom interesa inostranih investitora i domaćih vlasti, kao i ravnotežom koristi i troškova izazvanih osnivanjem i poslovanjem slobodnih zona. 
             Prema nekim istraživanjima među investitorima koji posluju u slobodnim zonama, faktori koji utiču na osnivanje stranih firmi u slobodnim zonama mogu se prema važnosti grupisati, kao sljedeći: 
1. politička (privredna) stabilnost 91%
2. carinske olakšice 72%
3. poreske olakšice 69%
4. infrastruktura 66%
5. ukupna privredna politika zemlje domaćina 63%
6. stabilnost valute 53%
7. opšti odnos prema investicijama 50%
8. pomoć zemlje domaćina u toku i poslije početka rada zone 50%
9. raspoloživost kvalifikovane radne snage 47%.
              Potencijalni investitori na prvo mjesto stavljaju političku stabilnost zemlje u kojoj se slobodna zona nalazi. Bitno je da li zemlja domaćin sa zemljom porijekla investitora ima sklopljene sporazume o uzajamnoj zaštiti investicija i izbjegavanju dvostrukog oporezivanja. Nije bitno samo da li postoji pravna zaštita za rad inostranih preduzeća u slobodnim zonama, nego i da li postoji efikasno ekonomsko okruženje za to. U tom smislu, bitno je postojanje razvijene mreže bankarskih, knjigovodstvenih, pravnih, saobraćajnih, telekomunikacionih i drugih usluga. Pravna zaštita veoma je bitna za strane ulagače prilikom odlučivanja da li da svoju imovinu ulože u razvoj privrede neke zemlje. Ova zaštita može se organizovati na više načina. Na prvom mjestu treba pomenuti ustavne garancije kojima se na najširi mogući način štite strane investicije. Potom slijede zakonske garancije iza kojih takođe stoji država, zatim ugovorne koje se tiču saglasnosti samih ugovornih strana. 
         Troškovi transporta su, takođe, veoma bitni pri određivanju lokacije nekog pogona u slobodnoj zoni. U te troškove spadaju troškovi utovara i istovara u lukama, kao i eventualni troškovi izazvani zastojima u saobraćaju. Zato su slobodne zone u nekim zemljama locirane u blizini urbanih centara sa dobrom saobraćajnom infrastrukturom. Neke zemlje preduzećima lociranim u njihovim slobodnim zonama odobravaju posebne transportne subvencije. 
         Od velikog značaja su uslovi korišćenja fizičke i administrativne infrastrukture. U oblasti fizičke infrastrukture posebno je značajno snabdijevanje vodom i postojanje kvalitetne telekomunikacione mreže povezane sa međunarodnim mrežama. Što se tiče administrativne infrastrukture ona mora da bude efikasna, posebno u pogledu izdavanja dozvola, carinskih formalnosti, zaključivanja ugovora o izdavanju zgrada i poslovnog prostora itd. 
          Od izuzetnog značaja su status zemlje domaćina u međunarodnim ekonomskim odnosima i njen pristup tržištima razvijenih zemalja. Karakter carinske i devizne enklave za slobodne zone od koristi je stranim investitorima samo ako finalni proizvodi iz slobodne zone imaju preferencijalni pristup tržištima koji proizvodima zemalja u razvoju odobravaju razvijene zemlje. 
         Imajući u vidu ogromnu konkurenciju među slobodnim zonama različitih zemalja za poslovanje u njima veoma su značajni oblici i intenzitet stimulativnih mjera, ali i mjera kojima se na neki način ograničava poslovanje firmi. U pogledu odobrenja stimulativnih mjera značajna je ravnoteža koristi koje od toga imaju preduzeće locirano u slobodnoj zoni i država domaćin.
          Pokazalo se da je za svaku konkretnu zonu manje važna apsolutna visina olakšica. Bitnije je da li je tim olakšicama kompenzovan neki nedostatak u zoni, recimo, manjkavost infrastrukture. 
         Poreske olakšice koje su u vezi sa oslobađanjem od poreza na profit nisu od odlučujućeg značaja. Te olakšice traju najčešće od pet do sedam godina, ali ne duže od deset. Oslobađanje od poreza može biti kombinovano sa ubrzanom amortizacijom, mogućnošću prenosa gubitka u naredne godine ili korišćenjem profita za pokriće gubitka iz prethodnih godina. 
        Finansijski podsticaji su izuzetno značajni za firme koje posluju u slobodnim zonama. Ponuda kredita po sniženim kamatnim stopama u principu je značajnija za investitore od poreskih stimulacija jer preduzeća u slobodnim zonama značajnim dijelom finansiraju svoja osnovna sredstva iz zajmova. U mnogim zemljama preduzeća u slobodnim zonama imaju pristup razvijenim tržištima kredita i kapitala iz međunarodnih izvora po povoljnim uslovima. U cilju privlačenja finansijskog kapitala u mnogim zonama se inostranim bankama daju značajne poreske olakšice. 
          Zemlje u kojima se osnivaju slobodne zone u principu dozvoljavaju neograničen transfer profita od prve godine poslovanja, kao i transfer ukupno inicijalno investiranog kapitala poslije isteka određenog roka, koji najčešće iznosi tri godine. 
          Drugi oblici podsticajnih mjera se razlikuju od zone do zone i prepušteni su izboru zemlje domaćina. Tako se u pojedinim zemljama odobrava subvencija za dio investicija u fiksne fondove ili za pokriće dijela troškova za obuku radnika. U drugim slučajevima do 50% troškova za obuku zaposlenih uzima se kao odbitna stavka za poreske olakšice. Neke zemlje investitorima nude iznajmljivanje jeftinog poslovnog prostora koji se lako može prilagoditi njihovim potrebama. 
        S druge strane, pored raznih subvencija i podsticajnih mjera, na preduzeća u slobodnim zonama se primjenjuju i mjere ograničenja radi zaštite interesa zemlje domaćina. Najčešće se postavljaju ograničenja za prodaju robe proizvedene u slobodnim zonama na tržištu zemlje domaćina. Ta ograničenja idu čak i do potpune zabrane prodaje na tržištu zemlje domaćina. Međutim, radi privlačenja investitora da ulažu u slobodne zone koje se nalaze u nerazvijenim zemljama ili nerazvijenim dijelovima/regionima razvijenih zemalja, obično se koristi nešto liberalniji pristup i dozvoljava se prodaja dijela proizvedene robe i na tržištu zemlje domaćina. Iako, na taj način može doći do djelimičnog smanjenja plasmana proizvoda nekih domaćih preduzeća, ipak se računa i na pozitivne efekte kao što je, na primjer, širenje plasmana iz zona koja će omogućiti više posla za kooperante iz domaće privrede. 
            Pojavljuje se i problem konkurencije domaćih preduzeća sa preduzećima iz slobodnih zona na izvoznim tržištima. Zbog toga neke zemlje ne dozvoljavaju osnivanje određene proizvodnje u svojim slobodnim zonama ili ne dozvoljavaju izvoz iz slobodnih zona na njihova tradicionalna tržišta. Recimo, Kineski Tajpej poslije 1974. godine nije dozvoljavao osnivanje preduzeća tekstilne industrije u svojim slobodnim zonama, a Šri Lanka je zabranila izvoz odjeće iz svojih slobodnih zona na tržište Evropske unije koja je bila uvela kvote na uvoz tekstila iz Šri Lanke. 
            Gledajući ostvarene rezultate slobodnih zona oni su uslovljeni fazama razvoja zemalja, i mogu se razlikovati kako između zemalja tako i unutar njih. Ekonomski rezultati i koristi razvoja slobodnih zona su statičke i dinamičke. Statičke koristi podrazumijevaju otvaranje radnih mjesta i stvaranje prihoda, rast i diversifikaciju izvoza (posebno važno za zemlje u razvoju koje se oslanjaju na izvoz primarnih proizvoda), devizne prilive, strane direktne investicije, državne prihode. Dinamičke koristi je mnogo teže pratiti i one uključuju: indirektno otvaranje radnih mjesta, zapošljavanje ženske radne snage, unapređivanje znanja i vještina, transfer tehnologija, regionalni razvoj, efekat demonstracije (koji podrazumijeva da ponašanje pojedinaca/kompanija može biti uslovljeno posmatranjem akcija drugih i posljedicama koje su rezultat sprovedenih akcija) koji proizilazi iz primjene best practices. Ovdje se, takođe, prepoznaju koristi koncentracije industrija na jednom geografskom području, veća efikasnost države u nadzoru preduzeća, obezbjeđenje neophodne infrastrukture na jednom mjestu, bolja kontrola zaštite životne sredine, veće mogućnosti uspostavljanja odnosa između industrija. 
             S druge strane, postoje primjeri neuspjeha slobodnih zona gdje su u zonama iskorišćene prednosti poreskih i carinskih olakšica, ali bez ostvarivanja proizvodnje, izvoza i dodatnog zapošljavanja. Neke zone su bile uspješne u određenom periodu, ali je njihova održivost dovedena u pitanje, npr. sa povećanjem troškova radne snage ili kada su izgubile prednosti povlašćenog pristupa.
          Kritičari slobodnih zona navode brojne argumente kojima nastoje da dokažu da osnivanje slobodnih zona nije pravi put. Glavni adut im je prvenstveno to što je u slobodnim zonama proizvođačima dopušteno neograničeno pravo raspolaganjem i transferom ostvarene dobiti. Oni ističu da se na taj način odlivaju sredstva iz zemlje domaćina čime se poništavaju pozitivni efekti formiranja slobodnih zona. Dakle, zarade ostvarene u zonama su velike, ali odlaze van zemlje domaćina. Sljedeći njihov argument je da proizvodnja u zoni konkuriše proizvođačima iz zemlje domaćina zone i da može ugušiti domaću industriju. Takođe, ističu da postoji velika opasnost od uvoza prljave tehnologije u slobodne zone, naročito u zemljama u razvoju. Budući da su menadžeri u firmama koje posluju u slobodnim zonama uglavnom stranci, visoko plaćeni, čak višestruko u odnosu na domaću radnu snagu, kritičari smatraju da su efekti učenja kroz rad kod domaće radne snage zanemarljivi iz razloga što lokalna radna snaga obavlja jednostavne, tipske poslove, u procesu proizvodnje koji ne zahtijevaju veliku umješnost. Kritičari, takođe, ističu da je u zonama izražena eksploatacija ženske radne snage koja je izuzetno nisko plaćena, te da nije rijetkost da manje razvijene zemlje ističu manji stepen zakonske zaštite radnika i sindikalne organizovanosti u zonama, u odnosu na ostatak teritorije, kao faktor privlačenja stranih kompanija u zone. Na kraju, ističe se i da velika saradnja firmi iz zone sa onim lokalnim, zahtijeva da lokalni proizvođači odgovore na zahtjeve u pogledu standarda i kvaliteta proizvođača iz zone. Neke analize kritičara slobodnih zona ukazuju da domaći sadržaj ne prelazi 25% u ukupnoj vrijednosti finalnog proizvoda proizvedenog u zonama.
                Imajući u vidu prethodno napisano, trajno mogu da opstanu samo one slobodne zone koje uz pomoć ekonomske politike zemlje domaćina mogu neprestano da se prilagođavaju međunarodnim tokovima investicionog kapitala. One mogu da produže svoj život osnivanjem preduzeća na višim nivoima tehnologije, sa kapitalno intenzivnim aktivnostima i sa većom vertikalnom integracijom. Na taj način te slobodne zone bi bile više povezane sa domaćom privredom i stvarale bi više domaće dodatne vrijednosti. Isto tako, mogu se pojaviti i novi koncepti slobodnih zona. Tako su, recimo, vlasti u Kineskom Tajpeju osnovale „naučno-industrijski kompleks“, koji uključuje jedan broj istraživačko-razvojnih i obrazovnih institucija. U toj zoni su zaživjeli projekti za proizvodnju integralnih kola, kompjutera i laserskih optičkih instrumenata.

      
3. ZAKONSKO DEFINISANJE SLOBODNIH ZONA U REPUBLICI SRPSKOJ

            Slobodne zone u Republici Srpskoj su regulisane Zakonom o slobodnim zonama Republike Srpske[footnoteRef:2] i Zakonom o slobodnim zonama u BiH[footnoteRef:3]. I zemlje u okruženju su donijele ovakav zakon, tako da institut slobodne zone poznaju Republika Srbija, Republika Hrvatska, Crna Gora, Slovenija i Sjeverna Makedonija. [2:  Zakon o slobodnim zonama Republike Srpske („Službeni glasnik Republike Srpske“, broj 15/21)]  [3:  Zakon o slobodnim zonama u BiH, („Službeni glasnik BiH“, broj 99/09)] 

        Slobodne zone, kao dio teritorije Republike Srpske koji je posebno ograđen i označen, i u kome se obavljaju djelatnosti uz posebne uslove utvrđene Zakonima, mogu osnovati jedno ili više domaćih ili stranih pravnih i fizičkih lica. Korisnik zone može biti osnivač zone, pravna lica ili preduzetnici koji obavljaju djelatnost u slobodnoj zoni. 
          Zakon je propisao da se slobodna zona osniva na području koje ima auto-put, magistralni put, riječnu luku, aerodrom ili je uz magistralnu željezničku prugu, kao i na sličnim mjestima gdje postoje uslovi za rad slobodne zone. U zoni je dozvoljeno obavljanje svih proizvodnih, komercijalnih i uslužnih djelatnosti osim onih kojima se ugrožavaju životna sredina, zdravlje ljudi, materijalna dobra i bezbjednost zemlje. 
         Ulaz robe i usluga u slobodnu zonu i izlaz istih je slobodan i odvija se u skladu sa carinskom[footnoteRef:4] i spoljnotrgovinskom politikom BiH. Korisnik zone, kao strani ulagač u smislu Zakona o stranim ulaganjima[footnoteRef:5], ima jednaka svojinska prava na nepokretnostima kao domaća pravna ili fizička lica, kao i pravo da slobodno zapošljava radnike iz inostranstva ukoliko nije drugačije određeno radnim zakonodavstvom Republike Srpske. Oporezivanje korisnika zone obavlja se u skladu sa poreskim zakonodavstvom Republike Srpske. [4:  Zakon o carinskoj politici BiH („Službeni glasnik BiH“, broj: 57/04, 51/06 i 93/08), Uputstvo o carinskom postupku u slobodnim zonama („Službeni glasnik BiH“, broj 91/09) itd.]  [5:  Zakon o stranim ulaganjima („Službeni glasnik Republike Srpske“, broj 21/18) ] 

         Savjet ministara BiH, na osnovu prijedloga Ministarstva spoljne trgovine i ekonomskih odnosa BiH daje odobrenje za osnivanje zone. Potrebna je i saglasnost Vlade Republike Srpske. Kada se nekome odobri držanje slobodne zone, Uprava za indirektno oporezivanje BiH uspostavlja carinski referat koji sprovodi mjere nadzora u toj carinskoj zoni, u vezi s unosom i iznošenjem robe u skladu sa zahtjevnim carinskim postupcima. U skladu sa Zakonom BiH, ekonomska opravdanost slobodne zone postoji, ako ukupna vrijednost robe koja se izvozi iz zone prelazi najmanje 50% ukupne vrijednosti proizvedene robe u zoni i koja je napušta u roku od 12 mjeseci.
           Prethodni Zakon o slobodnim zonama Republike Srpske[footnoteRef:6]  usvojen je 2003. godine. Od tada pa do danas u Republici Srpskoj nije zaživjela nijedna slobodna zona.[footnoteRef:7] Nezainteresovanost privrednika za ovakav vid poslovanja, nedovoljno jasan regulatorni okvir[footnoteRef:8] kao i neregulatorne mjere kojim bi se podstaklo osnivanje i funkcionisanje slobodnih zona u Republici Srpskoj bili su neki od uzroka ovakvog stanja.                              [6:  Zakon o slobodnim zonama Republike Srpske („Službeni glasnik Republike Srpske“, broj 65/03)]  [7:  U toku je izrada elaborata za slobodnu zonu u Trebinju zbog komparativne prednosti u vidu blizine hrvatske luke Ploče i gradnje aerodroma u Trebinju. https://komorars.ba/u-toku-izrada-elaborata-o-slobodnoj-zoni-u-trebinju/, pristupljeno 24. 2. 2021. godine.]  [8:  Ovo su rezultati sprovedene metodologije pune procjene uticaja propisa na Zakon o slobodnim zonama iz 2003. godine.] 

               Navedeni problemi za posljedicu su imali manji priliv domaćih i stranih investicija, manje novih radnih mjesta, manja ulaganja u infrastrukturu, manji obim posla za kooperante iz domaće privrede kao i manje mogućnosti za sticanje novih znanja i vještina domaće radne snage.
             Usvajanjem novog Zakona o slobodnim zonama Republike Srpske početkom 2021. godine jasno je preciziran postupak osnivanja i početak rada slobodne zone, normirane su odredbe o promjeni granica slobodne zone dok je Ministarstvo privrede i preduzetništva određeno kao nadležni organ koji učestvuje u postupku osnivanja slobodne zone te vodi evidenciju o njihovom broju na teritoriji Republike Srpske i rezultatima njihovog poslovanja.
          Jedna od značajnijih novina Zakona je i propisivanje obaveze izvještavanja Vlade Republike Srpske o poslovanju slobodnih zona koje se nalaze na njenoj teritoriji. Ovakva obaveza, do sada, nije bila propisana za osnivača što je onemogućavalo da Vlada Republike Srpske prati rezultate poslovanja slobodne zone u čijem osnivanju je učestvovala, odnosno, za čije osnivanje je dala saglasnost.
          Osnivač slobodne zone je (n)ovim Zakonom obavezan da osnuje i kod nadležnog okružnog privrednog suda registruje privredno društvo za upravljanje slobodnom zonom u roku od 30 dana od dana sticanja saglasnosti Vlade Republike Srpske. U vezi s tim, propisan je i izuzetak po kojem privredno društvo, koje je osnivač slobodne zone, može njome i upravljati bez obaveze osnivanja novog privrednog društva koje bi upravljalo slobodnom zonom. Međutim, u obavezi je da u roku od 15 dana resornom ministarstvu uputi obavještenje i pravilnik o ispunjenim organizaciono-tehničkim uslovima .
          Zakonom se regulišu i druga važna pitanja poput poreskih i carinskih olakšica, zasnivanja, trajanja i prestanka radnih odnosa u slobodnoj zoni, osnivanja i poslovanja banaka u slobodnoj zoni, propisivanja prekršajnih sankcija za nepostupanje po pojedinim odredbama, slobodnog tretmana ulaganja kapitala na području slobodne zone, transfera dobiti i retransfera uloga, te plaćanja, naplaćivanja, kupovine, prodaje roba i usluga u stranoj valuti itd.
        Cilj ovog zakona je unapređenje poslovnog okruženja i povećanje konkurentnosti kao osnova za privlačenje investicija, bolja iskorišćenost industrijskih potencijala, uvođenje novih tehnologija i otvaranje novih radnih mjesta. 
        Na području Federacije BiH trenutno su aktivne četiri slobodne zone, i to SZ „Holc“ d.o.o. Puračić, SZ „Vogošća“ d.o.o. Vogošća, SZ „Visoko“ d.o.o. Visoko te SZ „Hercegovina“ d.o.o. Mostar. Zaključno sa 31. decembrom 2020. godine, u slobodnim zonama u Federaciji BiH bio je registrovan 51 korisnik, od kojeg SZ „Hercegovina“ d.o.o. ima 15 korisnika, SZ „Vogošća“ d.o.o Vogošća 21 korisnika, SZ „Visoko“ d.o.o Visoko 14 korisnika te SZ „Holc“ d.o.o. Puračić jednog korisnika i oko 400 zaposlenih.
        Četiri slobodne zone koje trenutno funkcionišu u Federaciji BiH godišnje su generisale više od 300 miliona maraka izvoza, a ako se tome doda činjenica da iste zapošljavaju hiljade osoba, dolazi se do zaključka kako ovaj oblik privređivanja može biti putokaz za budućnost te način za privlačenje većeg broja investicija. 
        Posebni carinski i poreski tretmani za (federalne) slobodne zone regulisani su Zakonom o carinskoj politici, Zakonom o slobodnim zonama u BiH i Zakonom o PDV-u, a u toku je izrada i novog zakona o slobodnim zonama u Federaciji BiH.
        Iz Informacije o poslovanju slobodnih zona u Federaciji BiH za period 1. 1 – 1. 12. 2020. godine[footnoteRef:9], a koju je načinilo Federalno ministarstvo trgovine, vidljive su i ključne zamjerke poslovnih subjekata kada je riječ o propisima. Ističe se kako se nedostaci poslovanja u slobodnim zonama ogledaju ponajviše u činjenici da korisnici slobodnih zona nemaju mogućnost koristiti sva ona prava koja se odnose na posebne carinske i porezne procedure koje su propisane Zakonom o carinskoj politici, Zakonom o PDV-u i slično. Ovo ministarstvo je, u skladu sa primjedbama i prijedlozima korisnika slobodnih zona koje su se odnosile isključivo na utvrđivanje prava na izuzeće od obaveze plaćanja ili olakšicu kod obračuna poreza, nastojalo u nacrt novog zakona o slobodnim zonama u Federaciji BiH ugraditi navedene olakšice, što je djelimično urađeno upućujućom normom.  [9:  http://fbihvlada.gov.ba/bosanski/sjednica_v2.php?sjed_id=947&col=sjed_saopcenje, pristupljeno 1. 3. 2021. godine, (pogledati i : https://www.vecernji.ba/vijesti/cetiri-slobodne-zone-u-fbih-izvezle-300-milijuna-km-robe-1521132, pristupljeno 1. 3. 2021. godine)] 

        Naime, Nacrtom novog zakona o slobodnim zonama u Federaciji BiH za korisnike slobodne zone propisuje se obaveza plaćanja poreza i doprinosa utvrđenih propisima BiH i Federacije BiH te se ostavlja mogućnost da korisnik slobodne zone može imati porezne olakšice u skladu s propisima koji uređuju poreze.
       Prema odredbama Zakona o porezu na dobit Federacije BiH[footnoteRef:10] strani ulagači uživaju, sljedeće pogodnosti: [10: Zakon o porezu na dobit Federacije BiH („Službene novine Federacije BiH“, broj 15/2016 i 15/2020), pogledati i https://zonefbih.gov.ba/informacije/povlastice-za-investitore/povlastice-za-strane-investitore/, pristupljeno 1. 3. 2021. godine.] 

- poreskom obvezniku koji izvrši investiranje iz vlastitih sredstava u proizvodnu opremu u vrijednosti više od 50% ostvarene dobiti tekućeg poreznog perioda, umanjuje se obaveza obračunatog poreza na dobit za 30% iznosa u godini investiranja;
- poreskom obvezniku koji u periodu od pet uzastopnih godina izvrši investiranje iz vlastitih sredstava u ukupnom iznosu 20 miliona KM, s tim da u prvoj godini investira četiri miliona KM, umanjuje se obaveza obračunatog poreza na dobit za 50% iznosa u godinama investiranja;
- poreski obveznik ima pravo na poresko priznati rashod u visini dvostrukog iznosa bruto-plaće isplaćene novoprimljenim zaposlenima ukoliko ispunjava sljedeće uslove, i to:
- trajanje ugovora o radu mora biti najmanje na period 12 mjeseci sa punim radnim vremenom i
- novoprimljeni zaposleni nije bio zaposlen kod poreskog obveznika ili povezanog lica u prethodnih pet godina.
4. SLOBODNE ZONE U REGIONU

4.1. SLOBODNE ZONE U REPUBLICI SRBIJI
  
             Porast broja slobodnih zona kao i njihov razvoj doprinose povećanju broja korisnika, proizvodnih i uslužnih, povećanju izvoza, proizvodnje, broja zaposlenih, investicija, ukupnog prometa kao i svih pratećih ekonomskih kategorija. Zahvaljujući institucionalnoj podršci, danas u Republici Srbiji posluje 15 slobodnih zona koje pokrivaju oko 20 kvadratnih kilometara i to: SZ Pirot, SZ Subotica, SZ Zrenjanin, SZ Novi Sad, FAS SZ Kragujevac, SZ Šumadija (Kragujevac), SZ Šabac, SZ Užice, SZ Smederevo, SZ Kruševac, SZ Svilajnac, SZ Apatin, SZ Vranje, SZ Priboj i SZ Beograd. Najveća zona nalazi se u Smederevu na površini od 540 hektara, a najmanja je ona u Priboju sa 27 hektara.
             Aktivne slobodne zone u 2019. godini su ostvarile promet od oko pet milijardi evra[footnoteRef:11]. U slobodnim zonama Srbije posluje preko 200 multinacionalnih kompanija sa više od 37.000 zaposlenih, dok obim investicionih ulaganja u zonama u 2019. godini iznosi tri milijarde evra. Izvoz robe iz slobodnih zona se iz godine u godinu povećava i čini više od 13% ukupnog izvoza Srbije. [11:  https://www.srbija.gov.rs/tekst/329924/slobodne-zone.php, pristupljeno 4.3.2021. godine] 

               Oblast slobodnih zona u Republici Srbiji uređena je Zakonom o slobodnim zonama[footnoteRef:12], Carinskim zakonom[footnoteRef:13], Zakonom o carinskoj tarifi[footnoteRef:14], Zakonom o porezu na dodatu vrednost[footnoteRef:15], Zakonom o porezu na dobit pravnih lica[footnoteRef:16], Zakonom o spoljnotrgovinskom poslovanju[footnoteRef:17] kao i pripadajućim podzakonskim aktima poput Pravilnika o obliku i sadržini izveštaja o poslovanju slobodne zone[footnoteRef:18], Uredbe o bližim kriterijumima za ocenu ekonomske opravdanosti određivanja područja slobodne zone[footnoteRef:19], Uputstva za carinski postupak u slobodnim zonama[footnoteRef:20] itd. [12:  Zakon o slobodnim zonama ( „Službeni glasnik Republike Srbije“, broj 62/06)]  [13: Carinski zakon („Službeni glasnik Republike Srbije", broj 95/18, 91/19 – dr. zakon i 144/20)]  [14:  Zakon o carinskoj tarifi („Službeni glasnik Republike Srbije“, broj: 62/05, 61/07, 5/09, 95/18 – dr. zakon)]  [15:  Zakon o porezu na dodatu vrednost („Službeni glasnik Republike Srbije", broj 84/04, 86/04 (ispr.), 61/05, 61/07, 93/12, 108/13, 68/14 (dr. zakon), 142/14, 83/15, 108/16, 113/17, 30/18 i 72/19)]  [16:  Zakon o porezu na dobit pravnih lica („Službeni glasnik Republike Srbije", broj: 25/01, 80/02, 80/02 (dr. zakon), 43/03, 84/04, 18/10, 101/11, 119/12, 47/13, 108/13, 68/14 (dr. zakon), 142/14, 91/15 (autentično tumačenje), 112/15, 113/17, 95/18 i 86/19)]  [17:  Zakon o spoljnotrgovinskom poslovanju („Službeni glasnik Republike Srbije", broj 36/09, 36/11 (dr. zakon), 88/11 i 89/15 (dr. zakon)]  [18: https://www.carina.rs/lat/Zakoni/PravilnikOOblikuISadrziniIzvestajaOPoslovanjuSlobodneZone.pdf, pristupljeno 3. 3. 2021. godine ]  [19: https://www.carina.rs/lat/Zakoni/Uredbe%20o%20blizim%20kriterijumima%20za%20ocenu%20ekonomske%20opravdanosti%20%20i%20odredjivanja%20podrucja%20slobodne%20zone.pdf, pristupljeno 3. 3. 2021. godine]  [20: https://www.carina.rs/lat/Zakoni%20latinicaa/Carinski%20postupak%20u%20slobodnim%20zonama%2017%20lat.pdf, pristupljeno 3. 3. 2021. godine] 

             Kao podrška razvoju koncepta slobodnih zona, krajem 2008. godine osnovana je i Uprava za slobodne zone, kao organ u sastavu Ministarstva finansija. Uprava obavlja poslove promocije, razvoja, kontrole i nadzora slobodnih zona te ostvaruje saradnju sa drugim državnim i međunarodnim institucijama.
            Strategija razvoja slobodnih zona u Republici Srbiji za period od 2018. do 2022. godine[footnoteRef:21] predstavlja strateški razvojni dokument iz oblasti razvoja slobodnih zona koji na konzistentan i cjelovit način definiše osnovne razvojne pravce slobodnih zona i načine njihovog ostvarivanja u narednim godinama. Cilj strategija je ostvarenje održivog privrednog razvoja koji će obezbijediti konkurentnost i bolje ekonomske rezultate privrede, direktne (strane i domaće) investicije, podizanje životnog standarda stanovništva, kao i stvaranje pogodne infrastrukture i drugih uslova koji podstiču privredni razvoj Republike Srbije.
              U Republici Srbiji napušteno je nekadašnje rješenje prema kojem su slobodne zone isključivo pod državnom kontrolom, što je često dovodilo do birokratizacije, sporosti i gomilanja administracije. Rješenje za ove probleme nađeno je u javno–privatnom partnerstvu, gdje u upravljanju slobodnim zonama, osim lokalnih samouprava na čijoj teritoriji se one nalaze, učestvuju i kompanije koje u njima posluju. Na primjer, slobodnom zonom Pirot upravljaju privatne kompanije, a ta zona već godinama uspješno posluje i dobija međunarodna priznanja.            [21:  Strategija razvoja slobodnih zona u Republici Srbiji za period od 2018. do 2022. godine („Službeni glasnik Republike Srbije“, broj 48/18)] 

          Investitori koriste brojne benefite koje ostvaruju poslovanjem u režimu slobodne zone. Fiskalne pogodnosti se odnose na oslobađanje korisnika zone od plaćanja PDV-a na unos dobara u slobodnu zonu, kao i na pružanje usluga u vezi sa unosom dobara, oslobađanje korisnika zone od plaćanja PDV-a na promet dobara i usluga u slobodnoj zoni i između korisnika dvije zone, kao i oslobađanje proizvodnih korisnika plaćanja PDV-a na potrošnju energenata.
            Carinske pogodnosti koje korisnici zona ostvaruju ogledaju se u oslobađanju od plaćanja carine i drugih uvoznih dažbina za robu koja je namjenjena obavljanju djelatnosti u zoni, te za izgradnju objekata u slobodnoj zoni (repromaterijal, oprema, građevinski materijal). Slobodne zone su mjesta u kojima postoje posebni carinski referati pri kojima je moguće sprovoditi pojednostavljeni carinski postupak.
            Korisnicima slobodnih zona kroz efikasnu administraciju u slobodnoj zoni (engl. Onestopshop) na raspolaganju je i veliki broj dodatnih usluga koje mogu pružati preduzeća za upravljanje slobodnom zonom, kao što su organizacija transporta, pretovar, utovar, špediterske usluge, agencijske usluge, usluge osiguranja i reosiguranja, bankarski poslovi i dr.
Primjer: Slobodna zona Pirot[footnoteRef:22] je u nekoliko navrata proglašavana vodećom slobodnom zonom u Evropi i trećom u svijetu[footnoteRef:23].  Slobodna zona Pirot prostire se na tri lokacije: [22:  https://www.usz.gov.rs/freezone/pirot, pristupljeno 2. 3. 2021. godine]  [23: http://www.freezonepirot.com/media/files/fDiGlobalFreeZonesoftheYear2018.pdf, pristupljeno 3. 3. 2021. godine] 

• Pirot–grad,
• podzona Babušnica i
• podzona Dimitrovgrad.
         Naime, pomenuta zona je dobila nagradu za povezanost sa transportnim koridorima, razvoj novih tehnologija, pogodnosti za velike korisnike i unapređenje infrastrukture. Prepoznata je i po programu podsticaja koji se odnose na oslobađanje poreza na dobit i subvencija za zapošljavanje do pogodnosti logističkog centra, uključujući i carinske procedure. Od velikog značaja je dobra povezanost slobodne zone Pirot sa panevropskim koridorom 10 koji povezuje Beograd sa Sofijom i Turskom, Italijom i Grčkom. 
          Ukoliko Srbija želi da postane članica Evropske unije, trenutna regulacija slobodnih zona kosi se u nekim svojim dijelovima sa njenim pravilima i moraće da se mijenja. U Evropskoj uniji su ovakve slobodne zone svakako dozvoljene, ali problem leži u oporezivanju građevinskih radova izvedenih u slobodnim zonama ili energije koju potroše kompanije koje u njima posluju. Naime, u ovim slučajevima u Republici Srbiji kompanije su oslobođenje plaćanja PDV-a, dok u Evropskoj uniji to nije slučaj.
                Istraživanje Svjetske organizacija slobodnih zona[footnoteRef:24] u kome je učestvovalo i svoje procjene dalo 75 članica, pokazuje da je pademija virusa korona na mnoge uticala kroz različite kanale. [24:  https://plutonlogistics.com/logistika/analiza-slobodne-zone-nakon-korona-krize/, pristupljeno 4. 3. 2021. godine] 

            Skoro oko 85% zona koje su učestovale u istraživanju, izvjestilo je da su njihove aktivnosti limitirane zbog preduzetih mjera, 68% prijavilo je gubitak poslovanja zbog globalnog pada potražnje, dok je oko 60% navelo proizvodne probleme zbog poteškoća u lancima snabdijevanja. Takođe, skoro polovina slobodnih zona navela je da pogoršanje finansijskog okruženja zbog krize prouzrokovane bolešću kovid-19 utiče ili će uticati na njihovo poslovanje.
             Pandemija je različito uticala i na poslovanje slobodnih zona u Republici Srbiji pa su neke smanjivale obim poslovanja, neke ga potpuno obustavljale, a svima im je zajedničko da će se konačni rezultati vidjeti tek u narednom periodu.

4.2.    SLOBODNE ZONE U REPUBLICI SJEVERNOJ MAKEDONIJI

          Jedan od najzanimljivijih primjera iz našeg okruženja svakako je Republika Sjeverna Makedonija. Naime, Sjeverna Makedonija je na Duing biznis listi (engl. Doing Business List) za 2017. godinu, koju priprema Svjetska banka, zauzela gotovo nestvarno deseto mjesto, u konkurenciji 190 zemalja. Ostvarila je ukupno 81,74 boda. To je ubjedljivo najbolji plasman, gledajući ostale zemlje iz okruženja[footnoteRef:25].  [25:  Tako je , na primjer,  Slovenija na 30. mjestu (76.14), Hrvatska na 43. mjestu (72.99), Srbija na 47. mjestu (72.29), Crna Gora na 51. mjestu (72.08) dok je BiH na 81. mjestu (63.87).] 

          Po ugledu na turski model osnivanja slobodnih tehnološko-industrijskih zona, usvojen je Zakon o tehnološko industrijskim razvojnim zonama (engl. Law on Tehnological Industrial Development Zones)[footnoteRef:26] kojim su detaljno propisani način i uslovi osnivanja slobodnih zona te precizirane poreske i druge povlastice za korisnike tih zona, kao i direktni državni podsticaji.  [26:  https://fez.gov.mk/wp-content/uploads/2018/01/law-in-tidz-eng.pdf, pristupljeno 24. 5. 2021. godine, Zakon za tehnološki industriski razvojni zoni („Služben vesnik na Republika Makedonija“, broj: 14/2007, 103/2008, 130/2008, 139/2009, 156/2010, 127/2012, 41/2014, 160/2014, 72/2015, 129/2015, 173/2015, 192/2015, 217/2015, 30/2016 i 83/2018)] 

            Povlastice za investitore su sljedeće: 
1) Oslobođeni su od plaćanja poreza na dobit u periodu od deset godina. Inače, ta stopa u Makedoniji, van slobodne zone, iznosi 10%. Porez se plaća i ako se dobit alocira u obliku dividende. 
2) Oslobođeni su plaćanja poreza na dohodak zaposlenih u periodu od deset godina, bez obzira na broj zaposlenih. Van slobodne zone taj porez se plaća po stopi od 10% i ide na teret poslodavca. 
3) Subvencionisano je iznajmljivanje zemljišta. Država gradi cjelokupnu infrastrukturu, to znači puteve, priključke za struju, vodu i sve komunalije. Zemljište se daje na dugoročan zakup do 99 godine gdje hektar zemljišta godišnje košta samo 1.000 evra. 
4) Dobijaju grant za izgradnju u zonama u iznosu do 500.000 evra od strane Vlade Makedonije, u zavisnosti od broja zaposlenih i vrijednosti same investicije. 
5) Oslobođeni su komunalnih taksi od strane opština na čijem se području nalaze slobodne zone. 
6) Dobijaju pomoć za obučavanje zaposlenih u formi granta za trening zaposlenih i to u iznosu od 50% od njihovih troškova za te namjene. 
7) Izuzeti su od obaveze plaćanja PDV-a za proizvode i usluge u slobodnoj zoni. 
8) Subvencionisanje 50% bruto plate zaposlenih u periodu od dvije godine ili 50% opravdanih troškova investicije (za investicije do 50 miliona evra).
              Vlada Republike Sjeverne Makedonije uspostavila je 15 zona tehnološko-industrijskog razvoja[footnoteRef:27] koje su u različitim fazama izgradnje, a koje zapošljavaju oko 14.000 ljudi.  [27:  Slobodne zone u Sjevernoj Makedoniji su: SZ Skoplje 1, 2, 3, SZ Štip, SZ Tetovo, SZ Prilep, SZ Struga, SZ Strumica, SZ Kičevo, SZ Đevđelija, SZ Berovo, SZ Delčevo, SZ Radoviš, SZ Rankovce i SZ Vinica. https://fez.gov.mk/about-us/?lang=MK#1516610898528-2342eb88-ed93bc63-5cc5, pristupljeno 25. 5. 2021. godine] 

              Oblast slobodnih zona dodatno se reguliše i podstiče Zakonom o finansijskoj podršci investicijama[footnoteRef:28] koji je proizašao iz Plana ekonomskog rasta[footnoteRef:29] Vlade Sjeverne Makedonije. [28:  https://vicepremier-ekonomija.gov.mk/sites/default/files/dokumenti/Zakon_za_finansiska_poddrska_na_investicii_precisten_tekst_juni_2019_eng%20%20%20.pdf, pristupljeno 25.5.2021. godine]  [29:  https://www.vicepremier-ekonomija.gov.mk/?q=node/275, pristupljeno 24. 5. 2021. godine, pogledati i https://vlada.mk/node/18909?ln=en-gb, pristupljeno 24. 5. 2021. godine] 

              Analiza Direkcije za zone tehnološko industrijskog razvoja[footnoteRef:30] pokazuje da je izvoz za prva četiri mjeseca 2021. godine iznosio milijardu i 55 miliona evra te da je porastao za 67% u odnosu na isti period prošle godine. Što se tiče uvoza za prva četiri mjeseca 2021. godine ta brojka nadmašuje milijardu evra i isti je uvećan za 85% u odnosu na isti period prošle godine. Iako su ove kompanije najviše pogođene krizom izazvanom pandemijom kovid-19, pokazale su visok potencijal za brz oporavak što je rezultat ciljanih mjera i podrške nadležne Direkcije/države. [30:  https://fez.gov.mk/prodolzuva-rastot-vo-tirz/, pristupljeno 26. 5. 2021. godine] 

Primjer: U Izvještaju prestižnog „Fajnenšel tajmsa“[footnoteRef:31] (engl. Financial Times) za 2019. godinu stoji da je makedonska Slobodna zona Skoplje zauzela drugo mjesto u 20 najboljih zona u kategorijama projekti, kapitalne investicije i poslovi po glavi stanovnika. U istom izvještaju se dalje navodi da je u naporima za poboljšanje transparentnosti Sjeverna Makedonija zauzela deseto mjesto na globalnom nivou u Izvještaju Svjetske banke, a vjeruje se da je novi ekonomski plan Vlade stvorio povoljnu atmosferu i uslove koji omogućavaju državi da se pozicionira kao održiv izbor za multinacionalne kompanije. [31:  https://www.fdiintelligence.com/article/78967, pristupljeno 26. 5. 2021. godine, str. 24] 


4.3. SLOBODNE ZONE U REPUBLICI HRVATSKOJ 

                       Sistem slobodnih zona u Republici Hrvatskoj regulisan je Zakonom o slobodnim zonama[footnoteRef:32] i pripadajućim podzakonskim propisima poput Pravilnika o načinu plaćanja naknade za koncesiju za slobodne zone[footnoteRef:33], Pravilnika o načinu obračuna izvršenih ulaganja i iskorištenih podrški za ulaganja i o načinu ostvarenja poreske povlastice za korisnike slobodnih zona[footnoteRef:34]. [32:  Zakon o slobodnim zonama („Narodne novine Republike Hrvatske“, broj: 44/96, 78/99, 127/00, 92/05, 85/08, 148/13 i 58/20)]  [33:  Pravilnik o načinu plaćanja naknade za koncesiju za slobodne zone („Narodne novine Republike Hrvatske“, broj 19/14)]  [34:  Pravilnik o načinu obračuna izvršenih ulaganja i iskorištenih podrški za ulaganja i o načinu ostvarenja poreske povlastice za korisnike slobodnih zona („Narodne novine Republike Hrvatske“, broj: 122/08, 33/10 i 52/10)] 

              Slobodne zone na kopnenom području Republike Hrvatske formiraju se na osnovu koncesije koju daje Vlada Republike Hrvatske u skladu za posebnim zakonima i drugim pravnim aktima, dok je za slobodne zone u lučkim područjima potrebna saglasnost Vlade Republike Hrvatske. Bitno je uzeti u obzir i specifičnosti slobodnih zona na lučkom području i nositelja saglasnosti za osnivanje slobodnih zona. Naime, slobodnim zonama na lučkom području upravljaju nadležne lučke uprave koje su prema pravnom obliku ustanove čija je djelatnost propisana Zakonom o pomorskom dobru i morskim lukama[footnoteRef:35]: [35:  Zakon o pomorskom dobru i morskim lukama („Narodne novine Republike Hrvatske“, broj: 158/03, 100/04, 141/06, 38/09, 123/11, 56/16 i 98/19)
] 

1. briga o gradnji, održavanju, upravljanju, zaštiti i unapređenju pomorskog dobra koje predstavlja lučko područje,
2. gradnja i održavanje lučke podgradnje koja se finansira iz proračuna osnivača lučke uprave,
3. stručni nadzor nad gradnjom, održavanjem, upravljanjem i zaštitom lučkog područja (lučke podgradnje i nadgradnje),
4. osiguravanje trajnog i nesmetanog obavljanja lučkog prometa, tehničko-tehnološkog jedinstva i sigurnost plovidbe,
5. osiguravanje pružanja usluga od opšteg interesa ili za koje ne postoji interes drugih privrednih subjekata,
6. usklađivanje i nadzor rada ovlaštenika koncesije koji obavljaju privrednu djelatnost na lučkom području,
7. donošenje odluke o osnivanju i upravljanju slobodnom zonom na lučkom području u skladu sa propisima koji uređuju slobodne zone* i
8. drugi poslovi utvrđeni zakonom.
                 Iz navedenog slijedi da poslovanje nositelja saglasnosti za osnivanje slobodnih zona na lučkom području nije u potpunosti uporedivo sa poslovanjem korisnika koncesija za osnivanje slobodnih zona na kopnenom području. Dodatno, nositelji saglasnosti za osnivanje slobodnih zona na lučkom području nisu obaveznici plaćanja naknade za koncesiju za osnivanje slobodnih zona.
              Po Izvještaju o poslovanju slobodnih zona u Republici Hrvatskoj u 2019. godini[footnoteRef:36] ima još 11 zona ovog tipa, od toga života ima samo u osam. Kopnene slobodne zone su: [36: *Lučke uprave imaju status osnivača slobodnih zona
 https://www.sabor.hr/sites/default/files/uploads/sabor/2020-11-19/114405/IZVJ_SLOBODNE_ZONE_2019.pdf, pristupljeno 4. 6. 2021. godine] 

· Krapinsko-zagorska slobodna zona (u likvidaciji),
· Podunavska slobodna zona Vukovar,
· Slobodna zona Kukuljanovo (neaktivna),
· Slobodna zona luka Rijeka–Škrljevo,
· Slobodna zona Osijek,
· Slobodna zona Splitsko-dalmatinska(u likvidaciji) i
· Slobodna zona Zagreb.
Lučke slobodne zone su:
· Slobodna zona luke Ploče,
· Slobodna zona luke Pula,
· Slobodna zona luke Rijeka i
· Slobodna zona luke Split.
                Zakonom je propisano da se u slobodnim zonama mogu obavljati: proizvodnja i oplemenjivanje robe, skladištenje i trgovina na veliko, strateške aktivnosti poslovne podrške, aktivnosti osnivanja tehnoloških razvojno-inovacionih centara te pružanje usluga, osim bankarskih i drugih novčanih poslova i usluga osiguranja i reosiguranja imovine i lica. Trgovina na malo nije dopuštena u slobodnim zonama.
            Korisnici slobodne zone mogu, uz osnivača zone, biti domaća i strana pravna i fizička lica. Korisnici slobodne zone sa osnivačem sklapaju ugovor na osnovu kojeg u zoni mogu obavljati privrednu djelatnost. Za dio poslovanja koji obavljaju u slobodnoj zoni, korisnici slobodne zone dužni su voditi odvojeno knjigovodstvo.
            Porez na dodanu vrijednost za robu koja je smještena u zoni plaća se tek u trenutku kada roba napušta slobodnu zonu i kada je konačno odredište iste tržište Evropske unije, što uključuje i tržište Republike Hrvatske. Kada je odredište robe iz slobodne zone tržište trećih zemalja roba je izuzeta od plaćanja poreza na dodanu vrijednost. 
             Ulaskom Republike Hrvatske u Evropsku uniju slobodne zone su izgubile na atraktivnosti najviše zbog komplikovanih administrativnih procedura, kontrola, vođenja evidencija ulaza robe, vozila i ljudi na području zona. Pored toga, i preduzetnici koji su poslovali na ovom području ostali su bez prednosti te posebnog carinskog i poreskog tretmana. Promijenjena je i struktura djelatnosti jer je prije ulaska u Evropsku uniju dominirala proizvodna djelatnost, a najviše su bile zastupljene metaloprerađivačka i industrija tekstila i proizvodnja autodijelova, dok danas prevladavaju trgovina, skladištenje i prateće usluge, a manje od trećine preduzetnika bavi se proizvodnjom.
             U slobodnim zonama Republike Hrvatske u 2019. godini poslovao je ukupno 71 korisnik što je za 20,22% manje nego u 2018. godini, a bilo je zaposleno 2.817 radnika što je za 2,36% manje nego u prethodnoj godini. Ukupni prihodi svih korisnika slobodnih zona u 2019. godini iznosili su 1.694.757.358,00 kuna što je za 14% manje nego godinu ranije. Ukupan izvoz svih korisnika slobodnih zona za isti period, uključujući i isporuku dobara na tržište Evropske unije, iznosio je 913.742.080,00 kuna što je za 9,30% manje nego u 2018. godini.
             Primjer: Po ostvarenim prihodima, dobiti i ukupnom izvozu (uključujući i tržište Evropske unije) korisnici Slobodne zone luka Rijeka su lideri u odnosu na one iz sedam preostalih aktivnih hrvatskih slobodnih zona. U potpunosti je infrastrukturno opremljena i nema slobodnih površina na raspolaganju. Korisnici SZ luke Rijeka su u 2019. godini ostvarili dobit od 73.953.075,83 kuna ili 43,94% više nego 2018. godine. Ukupan izvoz korisnika u navedenom razdoblju iznosio je 499.960.943,12 kuna i sa ostvarenom dobiti od 73.953.075,83 kuna ili 43,94% više nego 2018. godine. Najvažnija izvozna tržišta bila su BiH, Srbija, Egipat i Austrija.
        Prikazani trend smanjenja broja slobodnih zona koje posluju u Republici Hrvatskoj ukazuje na to da slobodne zone nastavljaju sa poslovanjem na lokacijama gdje za to postoji interes preduzetnika – korisnika slobodnih zona, dok se na ostalim područjima okreću modelima poslovanja koji su prikladniji za njihove korisnike, uglavnom preduzetničkim zonama, u smislu kako ih definiše Zakon o unapređenju preduzetničke infrastrukture[footnoteRef:37]. [37: Zakon o unapređenju preduzetničke infrastrukture („Narodne novine Republike Hrvatske“, broj: 93/13, 114/13, 41/14 i 57/18)] 

5. SLOBODNE ZONE U SVIJETU

          Savremene slobodne zone otvaraju se za strane ulagače koje treba privući iz razloga što domaći nemaju dovoljno kapitala, tehnologija, vještina itd. Kod privlačenja stranih ulagača treba imati u vidu da oni uvijek razmatraju desetine mjesta po svijetu tražeći ona na kojima će imati najmanje troškove izgradnje, najmanja ulaganja u infrastrukturu, najbolju međunarodnu saobraćajnu povezanost i najmanje administrativnih prepreka.
              U svijetu danas postoji oko 800 slobodnih zona sa više od 20 miliona zaposlenih, a pogodnosti koje pružaju svojim korisnicima su različite i kreću se od poneke povlastice i pružene usluge do potpune infrastrukturne i logističke podrške. U Kini se osniva najviše slobodnih zona. Tako npr. Slobodna zona Šendžen dostiže stopu privrednog rasta od preko 30% godišnje. Zanimljiv je i poljski eksperiment koji je ostvaren 1994. godine. Početnih 15 slobodnih zona ponudilo je potpuno oslobođenje od poreza na dobit u prvih deset godina poslovanja i privuklo je 700 stranih ulagača sa 2,8 milijardi dolara. 
              Neuspjesi su jednako spektakularni. Takve su, na primjer, slobodne zone u Africi, smještene u izolovanim područjima u kojima nije postojalo niti infrastrukturnih niti administrativnih podsticaja, kao i ulaganja u strateški nevažne sektore.
              Ponuda lokacija sa specijalnim pogodnostima za poslovanje primjenjuje se u svijetu sa velikim uspjehom. Njihov broj naročito je uvećan u poslednjih desetak godina. Veliki broj preduzeća koriste zone i parkove u Kini, Meksiku, SAD, Turskoj, Egiptu, Poljskoj, Mađarskoj itd. Dobar primjer je Dubai. Na praznim pješčanim dinama, gde nije bilo prihoda, država se odrekla poreza i carina. Danas se tamo nalazi Džebel Ali slobodna zona (engl. Jebel Ali Free Zone) jedna od najuspješnijih slobodnih zona u svijetu, koja se prostire na 100 kvadratnih kilometara sa više od 1.000 inostranih kompanija.

            5.1. KINESKI MODEL SLOBODNIH ZONA

               Kina predstavlja vjerovatno najuspješniju zemlju u domenu slobodnih zona. Kineske specijalne ekonomske zone su područja na kojima strane i domaće kompanije mogu trgovati i investirati bez iste kontrole i regulacije od strane centralne vlasti u odnosu na ostale dijelove Kine. Ova područja su dizajnirana na način da privuku strane investicije i podstiču kineski ekonomski rast. 
              Poslije decenije ekonomije koja je bila centralizovano planirana, Vlada Kine je 1978. godine usvojila politiku „Otvorenih vrata“. U julu 1979. godine Vlada je odlučila da Guangdong i Fudžijan provincije preuzmu inicijativu u otvaranju prema svijetu primjenom specijalnih politika i fleksibilnih mjera. Šendžen, Džuhaj i Šanto iz Guangdong provincije zajedno sa Šamen iz Fudžijan provincije proglašeni su 1980. godine kao prve specijalne ekonomske zone. One su namjerno locirane na propisnoj udaljenosti od centra ekonomske moći u Pekingu, kako bi se minimizirali potencijalni rizici i politički pritisci. Pomenuti regioni su podsticani da slijede pragmatičnu i otvorenu ekonomsku politiku koja će poslužiti kao svojevrstan test i ako se pokaže uspješnim taj koncept će biti implementiran širom zemlje. Iako nije sve teklo bez problema[footnoteRef:38], koncept se pokazao izuzetno uspješan. [38:  Na primjer, Šendžen u početku nije mogao da privuče strane investitore koji su se plašili birokratije, osim onih iz susjednog Hong Konga, kojih je bilo dosta, ali nisu imali dovoljno diversifikovana ulaganja već su se koncentrisali uglavnom na nekretnine.] 

             Kineski BDP je u periodu od 1980. do 1984. godine rastao u prosjeku od oko 10%. U istom tom periodu godišnji rast navedenih specijalnih zona bio je gotovo nevjerovatan (npr. Šendžen u prosjeku 58 %). 
             Posle inicijalnog uspjeha Kina je odlučila da se otvori još više. Tako je formirana jedna od mnogobrojnih varijanti specijalnih zona, a to su zone za razvoj ekonomije i tehnologije (ETDZ). Razlika u odnosu na specijalne zone je bila ta što su se specijalne zone sastojale od mnogo većeg područja (uglavnom čitavog grada ili čak provincije). Do marta 2013. godine razvijena je oko 191 specijalna ekonomsko-tehnološka zona. Počele su se takođe razvijati i druge vrste, kao što su zone za razvoj visoke tehnologije, zone slobodne trgovine, slobodne izvozne zone i sl.  
               Kineske vlasti su uspostavile četiri osnovna principa poslovanja u specijalnim zonama, a to su:
· izgradnja se primarno oslanja na privlačenje i korišćenje stranog kapitala;
· primarna forma poslovanja su kinesko-strana zajednička ulaganja i partnerstva, kao i kompletno strani poduhvati;
· proizvodi su primarno orijentisani na izvoz;
· ekonomske aktivnosti i cijene su primarno okrenute tržištu i upravljane isključivo od strane tržišta.
             Što se tiče poreskih olakšica porez na dobit u specijalnim zonama se plaćao po fiksnoj stopi od 15% za kompanije u djelimičnom stranom vlasništvu, za razliku od ostalog dijela Kine gdje on dostiže i do 33%, ili Hong Konga gdje taj porez iznosi 17%. Kompanije su takođe oslobođene plaćanja ostalih lokalnih taksi i poreza, a naravno izvoz robe je slobodan. 
             Kada su specijalne zone postale uspješne Vlada je nastojala da pažnju usmjeri na sektore koji su visoko tehnološki intenzivni ili stvaraju veliku dodatnu vrijednost. Takođe, uspostavila je porez na dobit i za domaće i za strane kompanije na nivou od 25%. Gledano sa strane ekonomskih pokazatelja, specijalne zone značajno doprinose kineskom BDP, zaposlenosti, izvozu i privlačenju stranih investitora i novih tehnologija, kao i usvajanja modernih načina poslovanja.
          Procjenjuje se da specijalne zone čine oko 22% nacionalnog BDP-a, oko 46% direktnih stranih investicija, oko 60% izvoza, kao i da su generisale oko 30 miliona poslova. Analiza podataka iz 270 gradova, u periodu od 23 godine, pokazuje da uvođenje zone u grad dovodi do prosječnog povećanja njegovog BDP-a u iznosu od 12% u godinama poslije reformi, a efekat zavisi od tipa zone.
           Dugoročni, kumulativni efekat može dostići cijelih 20%. Mnogi faktori su doprinijeli razvoju specijalnih zona u Kini. Oni su raznoliki i zavise od situacije do situacije, ali se kao neki zajednički, mogu izdvojiti sljedeći:
1. Čvrsta opredijeljenost i podrška od strane vlasti prema početnim pilot-projektima tržišno orijentisanih reformi – što je osiguralo stabilno makroekonomsko okruženje za provođenje reformi i nove politike otvorenih vrata. Vlada je nastojala da decentrališe svoju moć i da pomogne kreiranju otvorenog i pogodnog pravnog i političkog okruženja. Istovremeno, lokalna vlast je ulagala napore da stvori povoljno okruženje za biznis, i to ne samo što se tiče propisa, nego je i ulagala u svu potrebnu infrastrukturu, ali i osigurala brojne usluge (kao što su računovodstvo, biznis planiranje, marketing i sl.).
2. Prednosti lokacije – većina specijalnih zona u Kini je locirana u priobalnom regionu ili u blizini velikih gradova sa bogatom istorijom trgovine, te su odlično povezane sa međunarodnim tržištem. Takođe, specijalne zone imaju pristup velikim lukama, aerodromima i prugama. 
3. Zemljišna reforma – prije pojave specijalnih zona cjelokupno zemljište je bilo u „zajedničkom“ vlasništvu. Poslije 1981. godine omogućen je dugoročni zakup (20–50 godina) ili kupovina zemljišta od strane investitora. To je ujedno i predstavljalo prihod koji je korišten za razvoj infrastrukture i drugih potreba.
4. Podsticaji za investiranje i autonomnost – da bi privukli investitore uvedeni su brojni fiskalni i nefiskalni podsticaji i podsticajne politike uključujući jednostavne procedure, potrebnu infrastrukturu, jeftino zemljište, brzu uslugu, mogućnost repatrijacije profita i kapitalnih investicija, smanjenje carina na uvoz, smanjenje koncesionih naknada, fleksibilnost radnog tržišta i sl. Takođe, specijalnim zonama je data velika politička i ekonomska autonomnost.
5. Direktne strane investicije i kineska dijaspora – koji su odigrali presudnu ulogu u privlačenju stranih investicija, tehnologija i upravljačkih vještina i sl.
6. Transfer tehnologija, inovacije, nadogradnja i jake veze sa domaćom ekonomijom – jedan od ključnih faktora uspjeha specijalnih zona je da one imaju veliku koncentraciju visoko kvalifikovanih ljudi, te su postale centri generisanja znanja i tehnologije i inovacija. 
7. Inovativne kulture – pošto su specijalne zone uglavnom izgrađene u novim područjima ili predgrađima gradova i otvorene za sve kvalifikovane radnike, one su privukle veliki broj ljudi iz cijele zemlje, a onda i van nje.
8. Jasni ciljevi i međusobna konkurencija – uprkos velikom broju različitih zona većina njih je imala jasne ciljeve u rastu BDP-a, izvoza, zaposlenosti, prihoda, stranih investicija i sl. Takođe, vladala je velika konkurencija među njima.
            I pored svih pozitivnih stvari i uspjeha kineski model specijalnih zona nam je ukazao i na nekoliko stvari koje bi trebalo pokušati izbjeći:
1. Naglo povećanje broja zona (engl. Mushroom approach) na lokalnom nivou i njihovo preklapanje u kasnijim fazama razvoja – vođeni uspjehom specijalnih zona u priobalnom području, mnoge lokalne vlasti i gradovi su nastojali da uspostave svoje zone i privuku investicije. Međutim, to je dovelo do velikog rasipanja resursa i uništavanja životne sredine u njima. Na centralnom nivou zone su bolje planirane i organizovane.
2. Ekološka degradacija – model rasta zasnovan na niskoj tehnologiji i radno i resursno intenzivnoj proizvodnji dovodi do toga da se mnoge specijalne zone susreću sa ekološkim i resursnim problemima. Zbog toga je Kina bila primorana da usvoji strože ekološke standarde i da fiskalnom politikom pokuša natjerati kompanije na usvajanje „zelenih tehnologija“.
3. Neravnoteža između industrijskog razvoja i socijalnih usluga – mnoge specijalne zone nemaju dovoljno razvijene zdravstvene i obrazovne usluge kao i javni prevoz, koji bi mogli da odgovore na veliki rast populacije u njima.
           Sljedeća faza razvoja kineskih specijalnih zona svakako su zone slobodne trgovine. One su specifičan oblik specijalnih ekonomskih zona u kojima se roba može uvesti, doraditi, proizvesti i ponovo izvesti bez intervencije carinskih organa. Te zone će omogućiti brojne pogodnosti za strane investitore. Navešćemo samo neke:
- može se izabrati virtuelna kancelarija umjesto obične;
- procedura registrovanja u tim zonama je mnogo brža i lakša;
- manje ili nepostojeće uvozno/izvozne carine i takse;
- lakša konverzija kineskog juana u strane valute;
- specijalni carinski nadzor;
- bez uvoznih taksi prilikom uvoza u slobodnu trgovinsku zonu;
- carinsko skladište;
- širenje investicionih horizonata.

5.2. SLOBODNE ZONE U SJEDINjENIM AMERIČKIM DRŽAVAMA 

             Prve zone u Sjedinjenim Američkim Državama (u nastavku SAD) počele su se osnivati 1934. godine i to na područjima tzv. slobodnih luka u kojima je omogućen liberalni transport i oplemenjivanje strane robe s ciljem povećavanja i unapređivanja spoljne trgovine i otvaranja novih radnih mjesta. Od 1950. godine u slobodnim zonama omogućena je proizvodnja, izlaganje i prodaja gotovo svih vrsta robe na berzi. Tako je u periodu od 1980. do 1990. godine u SAD otvoreno 156 osnovnih slobodnih zona i 145 njihovih dijelova što je rezultiralo porastom izvoza preko zona sa 1,55 milijardi dolara, iz 1980. godine na preko 125 milijardi dolara 1990. godine. 
            Država Njujork je 2001. godine dala koncesije za osnivanje 58 slobodnih zona ili njihovih dijelova sa izrazito velikim fiskalnim i drugim povlasticama u cilju premještaja industrijskih i proizvodnih pogona s područja grada Njujorka u njegovo okruženje. 
            Karakteristika američkog modela slobodnih zona jeste njihov uvozni karakter i mogućnost osnivanja zone za samo jednog korisnika. U američkim zonama najčešće zastupljene djelatnosti su: prerada nafte, proizvodnja prirodnog i sintetičkog plina, proizvodnja tekstila i metalnih dijelova, montaža automobila, avionskih motora, pisaćih mašina i motocikala. 
          Dva bitna obilježja američkih zona proizvodnog karaktera po kojima se američke zone izdvajaju iz svjetskog sistema zona, smatraju se:
· zone koje su locirane na području SAD orijentišu svoju proizvodnju i plasman na domaće tržište, ali i zone koje su locirane izvan SAD u pograničnom dijelu Meksika svoj plasman usmjeravaju na američko tržište i
· roba u zoni se bez obzira na zemlju porijekla i namjenu slobodno prodaje ili distribuira u treće zemlje pri čemu nije podvrgnuta nikakvim ograničenjima ili opterećenjima.
         Glavni podsticaji u zonama u SAD su: obrnute carine gdje ako komponenta ili sirovina ima višu stopu carine od gotovog proizvoda, proizvodnja ili sastavljanje unutar zone može smanjiti carinsku obvezu na takve komponente ili sirovine primjenom niže stope carine na gotov proizvod, a ne na individualne uvezene komponente/sirovine; izuzetak od carine za reeksport, gdje ako kompanija obavlja montažu ili proizvodi gotove proizvode u slobodnoj zoni od uvoznih komponenti/sirovina i zatim izvozi takve gotove proizvode izvan SAD, neće morati platiti carinu; eliminacija carine na otpad i gubitak prinosa, ukoliko kompanija ima otpad ili gubitak prinosa od uvezenih komponenti, na otpad i izgubljeni prinos se ne naplaćuje carina; uštede na sedmičnom unosu, gdje ako kompanija koja je smještena u zonu redovno uvozi robu, može uštedjeti tako da ispunjava carinski sedmični unos umjesto carinski unos za svaku pošiljku; odgoda carine gdje se carina odgađa dok roba nije otpremljena iz slobodne zone u SAD za distribuciju. 
         Pored pobrojanog postoje i državne beneficije, kao dodatak na ove podsticaje. Trenutno u SAD prema Upravi za međunarodnu trgovinu (engl. International Trade Administration – ITA)[footnoteRef:39], postoji 286 slobodnih zona. [39:  http://ita-web.ita.doc.gov/FTZ/OFISLogin.nsf, pristupljeno 28. 5. 2021. godine] 


6. SLOBODNE ZONE U EVROPSKOJ UNIJI

         Prema Uredbi o Carinskom zakonu Evropske unije[footnoteRef:40] države članice mogu odrediti dijelove carinskog područja Unije kao „slobodne zone“, a sa kojima mora biti upoznata Evropska komisija. Slobodne zone se definišu kao zatvorena područja unutar carinskog područja Evropske unije u koja se može unijeti roba izvan Evropske unije oslobođena uvoznih dažbina, drugih troškova/poreza i mjera trgovinske politike. Takva roba, nakon perioda u slobodnim zonama, može biti puštena u slobodan promet (podložna plaćanju uvoznih i drugih dažbina), stavljena pod neki drugi poseban postupak (npr. unutrašnju obradu, privremeni uvoz) ili ponovo izvezena. [40:  https://eur-lex.europa.eu/legal-content/EN/TXT/?uri=CELEX%3A02013R0952-20200101, pristupljeno 10. 9. 2021 godine; https://ec.europa.eu/taxation_customs/free-zones_en, pristupljeno 10. 9. 2021. godine] 

       Roba iz Evropske unije može da se unese ili skladišti, premješta, koristi, prerađuje ili konzumira u slobodnim zonama. Ista se nakon toga može izvoziti ili unijeti u druge dijelove carinskog područja Evropske unije.
      Prema spisku slobodnih zona na carinskom području Evropske unije iz 2020. godine[footnoteRef:41] sedam zemalja članica (Austrija, Belgija, Finska, Irska, Holandija, Slovačka i Švedska) nemaju nijednu zonu ovog tipa dok zemlje poput Grčke, Španije, Poljske, Češke, Hrvatske, Latvije i Rumunije važe za one koje broje najviše slobodnih zona. [41:  https://ec.europa.eu/taxation_customs/system/files/2020-04/list_freezones.pdf, pristupljeno 10. 9. 2021. godine] 



6.1. PRIMJER POLJSKE U POSTUPKU PREGOVORA O PRIDRUŽIVANJU EVROPSKOJ UNIJI

              Zakon o specijalnim ekonomskim zonama usvojen je 1994. godine i od tada je ovaj dokument, zajedno sa njegovim izmjenama i dopunama, služio kao osnovni pravni akt kojim se reguliše aktivnost SEZ u Poljskoj. Početni rezultati, poslije osnivanja specijalnih ekonomskih zona, bili su veoma optimistični. 
         U Poljskoj je, u periodu od 1994. do 1998. godine, osnovano 17 zona i investitori koji su radili u njima izrazili su namjeru ulaganja više od 1,3 milijarde dolara, kao i otvaranje 12.000 radnih mjesta. 
               Međutim, problemi su počeli 1998. godine kada je Poljska počela pregovore o pristupanju sa Evropskom unijom. Kao što je poznato, usklađivanje zakonskih normi zemlje kandidata sa EU normama, oduvijek je bio jedan od osnovnih zahtjeva za članstvo u Uniji. Budući da je odmah, u ranoj fazi pregovora, bilo jasno da propisi koji se odnose na osnivanje i rad specijalnih zona u Poljskoj nisu u skladu sa EU propisima o konkurenciji, Poljska je znala da će morati da ih mijenja.
              Jedan od najvećih problema bio je nepostojanje limita državne pomoći koja se nudi investitorima u specijalnim zonama jer zakon Evropske unije jasno propisuje da taj obim ne može preći 50% od troškova investicija za velike kompanije i 65% troškova investicija za mala i srednja preduzeća. U to vrijeme, firme koje su radile u poljskim specijalnim zonama, već su bile prekoračile taj limit ili je bilo jasno da će ga prekoračiti u skorijoj budućnosti. 
             Na osnovu primjedbe Evropske unije iz februara 1999. godine Poljska je pristala da izmijeni postojeći zakon i te izmjene su stupile na snagu 1. 1. 2001. godine. Izmijenjeni zakon bio je usklađen sa pravnim tekovinama Evropske unije, ali se on odnosio samo na one koji investiraju u Poljske specijalne zone poslije 31. 12. 2000. godine. Dakle, nije se odnosio na poslove koji su započeti prije toga, zato što je član 13 Zakona zabranjivao umanjivanje stečenih prava svih onih koji su započeli poslove u skladu sa starim zakonom. Izmjene koje su stupile na snagu početkom 2001. godine bavile su se, uglavnom, postavljanjem ograničenja na državnu pomoć koja je prije toga mogla da bude praktično neograničena. 
              U skladu s tim, investiranje u specijalne zone, poslije 31. 12. 2000. godine, moralo je da se pridržava brojnih faktora, postavljenih odvojeno za svaku zonu, da bi se kvalifikovalo za bilo kakve izuzetke tj. pomoć. To je značilo da više nema automatskog 100% oslobađanja od poreza na dohodak za prvih deset godina poslovanja i 50% oslobađanja za još narednih deset godina. Izuzeci su sada računati za svaku zonu odvojeno, ali ni u jednom slučaju nisu prelazili 50% troškova investicije za velike kompanije i 65% za mala i srednja preduzeća, a što je u skladu sa EU standardima. Evropska unija je prihvatila novi zakon kao kompatibilan sa njenim pravnim tekovinama, ali je i dalje bila nezadovoljna sa rješenjima koje je Poljska ponudila za one koji su investirali u zone prije 2001. godine. Po tom prijedlogu ti investitori su mogli zadržati sve svoje poreske olakšice. To je za Evropsku uniju bilo neprihvatljivo.
            U potrazi za kompromisnim rješenjem Poljska je zatražila tranzicioni period od 13 godina u kojem bi oni koji su investirali prije 2001. godine zadržali svoja stečena prava. Evropka unija se nije složila, navodeći da je Poljska trebala znati, još u vrijeme kreiranja prvobitnog zakona o specijalnim ekonomskim zonama, da je u koliziji sa EU normama iz 1994. godine, odnosno da svaka javna pomoć koja ugrožava ili prijeti da ugrozi slobodnu konkurenciju na tržištu, favorizujući određena preduzeća ili proizvodnju određene robe, nije u skladu sa pravilima. Po EU interpretaciji ovog pravila, prava koja su investitori u Poljskoj ostvarili prije 2001. godine bila su zabranjena jer je sam prvobitni zakon koji je donesen bio u koliziji sa EU normama. Poljska se nije složila sa tom interpretacijom navodeći da normama Evropske unije nedostaju implementaciona pravila. Drugim riječima, nisu postojala proceduralna pravila koja bi omogućila inkorporiranje navedenog člana u Zakon o konkurenciji koji je već postojao u to vrijeme. 
           Na kraju, Poljska je bila suočena sa nekoliko mogućih opcija za rješenje ovog kontroverznog pitanja.
(1) Mogla je samovoljno oduzeti stečena prava investitorima, ali bi to onda dovelo do ogromnog broja tužbi protiv Vlade i potkopalo bi kredibilitet zemlje kod ostalih stranih investitora. 
(2) Mogla je pregovarati sa investitorima i zamoliti ih da odustanu od svojih prava u zamjenu za odgovarajuću nadoknadu što bi opet bilo problematično jer se radi o kompanijama iz specijalnih ekonomskih zona i bilo bi jako teško izračunati smanjenja koja bi oni mogli dobiti da nisu prihvatili novi zakon.
(3) Vlada i parlament su mogli odlučiti da radikalno smanje porez na dohodak, što je recimo uradila Irska 1970. godine kada je takođe imala problem u vezi sa specijalnim zonama, ali i ta je opcija bila upitna iz razloga što sama država nije u stanju podnijeti takav manevar. 
(4) Vlada je mogla pokrenuti strogu fiskalnu kontrolu svih investitora u specijalnim zonama, međutim, to bi dugoročno ostavilo najnegativnije posljedice jer bi pokretanje striktne fiskalne kontrole moglo poslati signal potencijalnim kompanijama koje bi investirale u specijalne zone da država to radi sa namjerom uništavanja privatnog biznisa.
                  Konačno, Poljska i Evropska unija su našle kompromis koji je doveo do zatvaranja pristupnih pregovora u poglavlju koji je u vezi sa politikom konkurencije u decembru 2002. godine. Uopšteno govoreći, nova legislativa je podijelila investitore iz perioda prije 2001. godine na tri odvojene grupe, dodijelivši im različita prava. Prvo, malim i srednjim preduzećima je dozvoljeno da zadrže svoja prava stečena po zakonu iz 1994. godine do kraja 2011. odnosno 2010. godine. Drugo, velikim investitorima je dozvoljeno da dobiju državnu pomoć u iznosu od 75% od troškova investicije za one koji su u specijalne zone ušli 1999. godine, odnosno 50% za one koji su u zone ušli 2000. godine. Na kraju, investitorima iz sektora motornih vozila je dozvoljeno da dobiju državnu pomoć u iznosu ne većem od 30% troškova investicija. Tokom narednih godina Poljska je usvojila mnoge izmjene što u opštem zakonodavstvu, što u zakonodavstvu specijalnih zona, a takođe je i produžavala period važenja.
          Zakonom o podršci novim investicijama[footnoteRef:42] iz 2018. godine formirana je Poljska investiciona zona čime je ova zemlja postala jedinstveno područje ulaganja. Drugim riječima, izuzeća od poreza na dohodak su dostupna širom Poljske, a ne kao do sada samo u specijalnim zonama. Investitori, generalno, imaju slobodu da izaberu lokaciju investicije, a ne da se drže samo oblasti koje imaju status specijalnih zona. Međutim, djelujući kao kompanije, specijalne ekonomske zone i dalje igraju ključnu ulogu u PIZ sistemu – upravljaju pojedinačnim dijelovima sistema, savjetuju investitore i održavaju aktivnu politiku ekonomskog razvoja Poljske. [42:  https://www.paih.gov.pl/why_poland/Polish_Investment_Zone#1, pristupljeno 19. 7. 2021. godine] 

            Istovremeno, obavezujuće dozvole za specijalne ekonomske zone (SEZ), koje su već dodjeljene investitorima u okviru starih SEZ, ostaju na snazi do 2026. godine. Štaviše, amandmanom od 31. jula 2019. godine dozvoljena je podrška za ulaganja u nerazvijena područja čime se značajno proširuje ponuda lokacija na kojima se preduzetnicima mogu odobriti poreska oslobođanja.
          U Poljskoj je, prema izvještaju Vlade[footnoteRef:43], registrovano 14 specijalnih ekonomskih zona, a u prvom kvartalu 2021. godine ukupan broj predviđenih investicija u istim je veći za čak 89% u odnosu na isti period u 2020. godini.  [43:  https://www.gov.pl/web/development-labour-technology/polish-investment-zone-excellent-results-at-the-end-of-the-first-quarter-of-2021, pristupljeno 29. 7. 2021. godine ] 

           Poljski parlament je polovinom 2020. godine usvojio Zakon o subvencionisanju kamata na bankarske kredite preduzećima pogođenim pandemijom kovid-19[footnoteRef:44], a koji ima za cilj obezbjeđivanje njihove finansijske likvidnosti. [44:  file:///C:/Users/SANJAJ~1/AppData/Local/Temp/pl-en-tax-alert-kpmg-2020-06-25-anti-crisis-shield-4.0-published-in-the-journal-of-laws.pdf, pristupljeno 29. 7. 2021. godine. Pomenuti zakon je dio seta pravnih/ekonomskih mjera nazvanih „Anti-krizni štit 4.0“ usvojenih zarad ublažavanja posljedica izazvanih epidemijom virusa korona.] 

           Primjer: Specijalna ekonomska zona „Euro-Park Mielec“, kao jedna od najuspješnijih, 25 godina rada pretočila je u otvaranje 75.000 radnih mjesta i ulaganje od 20 milijardi PLN (oko 4,4 milijarde evra). Finansijski podsticaji, raznolika ponuda ulaganja, pristupačnost lokacije i medijska infrastruktura, dostupnost i kvalifikacije zaposlenih, niski troškovi rada, obrazovna infrastruktura, udaljenost od prodaje ili tržišta snabdjevanja, dobre prakse u upravljanju projektima i postinvesticijskim uslugama samo su neki od elemanata koji su privukli investitore.
        U izvještaju poznatog magazina „Fajnenšal tajms“[footnoteRef:45] (engl. Financial Times) Katovice i Lođ su proglašene drugom i osmom najboljom slobodnom zonom na svijetu u 2019. godini. Poljske SEZ dobile su nagrade za najbolju povezanost, spremnost za 5G tehnologiju, broj novih investicija, podršku za pokretanje biznisa, prenos tehnologije, pogodnosti za radnu snagu, mala i srednja preduzeća te specijalizaciju uređaja. [45:  https://www.fdiintelligence.com/article/77968, pristupljeno 9. 9. 2021. godine; isto se navodi i u istraživačkom projektu Evropske unije: https://www.espon.eu/sites/default/files/attachments/Policy%20Brief%20SEZ%20corr%2003-12.pdf, pristupljeno 10. 9. 2021. godine. ] 



7. ZAKLJUČAK      

               Slobodne zone[footnoteRef:46] prostorno su ograničena područja unutar jedne ekonomije koje funkcionišu sa tipično liberalnijim regulatornim, administrativnim i fiskalnim režimima u poređenju sa sveukupnom ekonomijom. Ove zone mogu imati različite oblike, kao što su: slobodne trgovinske zone, slobodne zone, zone za obradu i izvoz, zone za ekonomsku obradu i strane trgovinske zone. [46:  https://osfbih.org.ba/images/Progs/00-16/PDFP/pdfp_14/BHS_85_Azra_Pilavdzic_Emir_Skopljak.pdf, pristupljeno 24. 2. 2021. godine] 

           Početkom osamdesetih godina smatralo se da je perspektiva svjetske trgovine baš u razvoju ovog instituta, jer se računalo da će se 20% svjetske trgovine u budućnosti odvijati preko slobodnih zona.
         U svijetu je danas sve više slobodnih zona koje su proizvođačke i izvozno orijentisane, što je razumljivo imajući u vidu da praksa pokazuje da upravo ovakve slobodne zone, osnovane na bilo kom geografskom i privrednom području, omogućavaju najbrže privlačenje investicija u novu opremu i osavremenjivanje proizvodnih procesa koji su ključna pretpostavka za poboljšanje konkurentnosti i postizanje većeg izvoza. Povećanje izvoznih prihoda je od velikog značaja za smanjenje spoljnotrgovinskog deficita, servisiranje spoljnog duga i obezbjeđivanje sredstava za finansiranje uvoza opreme i tehnologije, a to znači i uslov ekonomskog razvoja u narednim godinama.
             Slobodne zone su doprinijele značajnom povećanju uposlenosti niskoobrazovane radne snage, rješavajući na taj način velike probleme nezaposlenosti u mnogim zemljama u razvoju.
        Slobodne zone, takođe, predstavljaju sastavni dio globalnih lanaca vrijednosti. One, stoga, olakšavaju integraciju ekonomije određene zemlje u mrežu globalnih lanaca vrijednosti. Naime, globalna ulaganja i trgovina isprepletene su kroz međunarodne proizvodne mreže preduzeća koja ulažu u proizvodna sredstva širom svijeta i trgovinske ulazne i izlazne elemente u prekograničnim lancima vrijednosti, koji se obično nazivaju globalni lanci vrijednosti.
            U regionu postoji žestoka konkurencija za strane ulagače između zemalja i opština. U ovom takmičenju legislativa za slobodne zone i njeno sprovođenje važan je instrument politike. Neke zemlje u regionu su restrukturisale režime slobodnih zona i privukle značajan broj velikih stranih ulagača. Izvozne performanse preduzeća u slobodnim zonama veoma su brzo pretekle performanse preduzeća izvan slobodnih zona, čime je stvoren veliki broj radnih mjesta.  

